
ҚАЗАҚСТАН РЕСПУБЛИКАСЫНЫҢ 
ЗАҢЫ


Қазақстан Республикасының кейбір заңнамалық актілеріне бағбандық шаруашылық серіктестіктерін мемлекеттік қолдау мәселелері бойынша өзгерістер мен толықтырулар енгізу туралы


1-бап. Қазақстан Республикасының мынадай заңнамалық актілеріне өзгерістер мен толықтырулар енгізілсін:
1. 2003 жылғы 20 маусымдағы № 442 Қазақстан Республикасының Жер кодексіне:
1) 16-баптың 1-тармағы мынадай редакциядағы 7-1) тармақшамен толықтырылсын:
«7-1) нысаналы мақсаты бойынша пайдаланылмай жатқан және бес жыл ішінде игерілмеген не Қазақстан Республикасының заңнамасын бұза отырып пайдаланылып жүрген бағбандыққа/ саяжай құрылысына және бау-бақша шаруашылығына арналған жер учаскелерін анықтау және алып қою;»;
2) 18-бап мынадай редакциядағы 4-2) тармақшамен толықтырылсын:
«4-2) ауыл шаруашылығы мақсатындағы жерге түгендеу жүргізу;»;
3) [bookmark: _Hlk160113829]102-баптың 3-тармағы «… берiледi.» деген сөзден кейін «Бағбандыққа/ саяжай құрылысына және бау-бақша шаруашылығына арналған жер учаскесінде қолданыстағы заңнамаға сәйкес бал ара шаруашылығымен айналысуға арналған қосалқы үй-жай мен жабдық орналастырылуы мүмкін.» деген сөздермен толықтырылсын.
4) 102-бап мынадай редакциядағы 3-1-тармақпен толықтырылсын:
«3-1. Бағбандықты, саяжай құрылысы және бау-бақша шаруашылығын жүргізу үшін жер учаскелерін беру сумен және электрмен жабдықтау желілерімен қамтамасыз етілген алаңдарда беруге жол беріледі.
Бағбандық/ бау-бақша шаруашылығы немесе саяжай құрылысын жүргізу үшін жер учаскелері сұралған кезде азаматтардың өтініштері (өтінішхаттары) арнаулы есепке алынады және бөліп беруге арналған алаңдардың дайын болуына қарай не бос аумақтар болған кезде қанағаттандырылады. Азаматтарға бағбандық/ саяжай құрылысы немесе бау-бақша шаруашылығын жүргізу үшін жер учаскелерін беру қағидаларын орталық уәкілетті орган бекітеді. 
Бағбандық/бау-бақша шаруашылығы немесе саяжай құрылысына арналған жер учаскелері оларды сату немесе кепілге қою құқығынсыз ұзақ мерзімді жалға тегін негізде беріледі.
Бағбандық/бау-бақша немесе саяжай құрылысына арналған жер учаскелері азаматтарға көрсетілген мақсаттар үшін жер учаскесі болмаған жағдайда ғана тегін негізде беріледі.
Ұлы Отан соғысының ардагерлерінің жетім балалар мен ата-анасының қамқорлығынсыз қалған балалардың, көп балалы аналардың, көп балалы отбасылардың бағбандық/бау-бақша шаруашылығы немесе саяжай құрылысы шаруашылығын жүргізу үшін тегін негізде жер учаскесінің берілуіне бірінші кезектегі құқығы бар. 
Жергілікті атқарушы органдар оларға бағбандық/бау-бақша шаруашылығы немесе саяжай құрылысын жүргізу үшін тегін негізде жер учаскелерін беру мақсатында Қазақстан Республикасы азаматтарының кезектілік тізімдерін жүргізеді және олардың кезектілігін көрсете отырып, жыл сайын өздерінің интернет-ресурстарында адамдардың тізімдерін жариялайды. 
Егер бағбандық/бау-бақша шаруашылығы немесе саяжай құрылысына арналған тегін негізде берілген жер учаскесі оны беру туралы шешім қабылданған күннен бастап бес жыл бойы мақсатқа сай пайдаланылмаған жағдайларда, онда мұндай жер учаскесі осы Кодекстің 92-94-баптарында көзделген тәртіппен мәжбүрлеп алып қоюға жатады.».
2. 2021 жылғы 2 қаңтардағы № 400-VI Қазақстан Республикасының Экологиялық кодексіне:
365-бап мынадай редакциядағы 5-1-тармақпен толықтырылсын:
 «5-1. Облыстық маңызы бар қалалардың, республикалық маңызы бар қалалардың, астананың және облыстардың жергілікті өкілді және атқарушы органдары осы баптың тәртібінде бағбандық және саяжай серіктестіктері мен кооперативтерінің коммуналдық қалдықтарын басқару саласындағы мемлекеттік саясатты іске асырады.».
3. «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасының 2001 жылғы 23 қаңтардағы № 148 Заңына:
1) 27-баптың 1-тармағы мынадай редакциядағы 7-3) тармақшамен толықтырылсын:
«7-3) бағбандық және саяжай серіктестіктері мен кооперативтерін дамыту мақсатында су құбырларын, электр желілері мен көліктік және инженерлік инфрақұрылым объектілерін салуды және пайдалануды ұйымдастырады;»;
2) [bookmark: _Hlk161301454]27-баптың 1-тармағы мынадай редакциядағы 8-4) тармақшамен толықтырылсын:
«8-4) бағбандық және саяжай серіктестіктері мен кооперативтерінің қалдықтарын бөлек жинауды жүзеге асыруды, қайта өңдеуді және кәдеге жаратуды жүзеге асыруды ұйымдастырады;».
4. «Тұтыну кооперативі туралы» 2001 жылғы 8 мамырдағы Қазақстан Республикасының № 197 Заңына:
6-баптың 1-тармағы мынадай редакциядағы 2-1) тармақшамен толықтырылсын:
«2-1) дара кәсіпкерлерді, қарапайым серіктестіктерді, шаруа немесе фермер қожалықтарын және кооператив мүшелері болып табылатын заңды тұлғаларды қоспағанда, кооператив мүшелерінің электр энергиясы мен су бойынша қызметтерге жеке тұлғалар үшін тарифтерді пайдалануға;».
5. «Жылжымайтын мүлікке құқықтарды мемлекеттік тіркеу туралы» Қазақстан Республикасының 2007 жылғы 26 шілдедегі № 310 Заңына:
21-баптың 2-тармағы мынадай мазмұндағы 4) тармақшамен толықтырылсын:
«4) бағбандық, бау-бақша шаруашылығы немесе саяжай құрылысын жүргізуге арналған сатып алынатын жер учаскелері тіркелген жағдайда жер учаскесін сатушы беретін, осы ұйымдарға жарналар және/немесе өзге де төлемдер бойынша берешектің жоқтығын растайтын бағбандық, саяжай серіктестіктерінен немесе тұтыну кооперативтерінен анықтама.».

2-бап. Осы Заң алғашқы ресми жарияланған күнінен бастап енгізіледі.


Қазақстан Республикасының 
Президенті
